
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

«Аварияысь мездан профессиональнöй служба» Коми Республикалöн государственнöй учреждениеясса уджалысьяслы уджысь мынтысян условиеяс йылысь» Коми Республикаса Правительстволöн 2006 во апрель 28 лунся 89 №-а шуöмö вежсьöмъяс пыртöм йылысь
 Коми Республикаса Правительство шуис:

1. Пыртны «Аварияысь мездан профессиональнöй служба» Коми Республикалöн государственнöй учреждениеясса уджалысьяслы удждон мынтан условиеяс йылысь» Коми Республикаса Правительстволöн 2006 во апрель 28 лунся 89 №-а шуöмö татшöм вежсьöмъяс:

1)  «Аварияысь мездан профессиональнöй служба» Коми Республикалöн государственнöй учреждениеясса уджалысьяслы компенсируйтан да ышöдан мынтöмъяслöн лыддьöгын, мый вынсьöдöма шуöмöн (3 №-а содтöд):

а) содтыны татшöм выль 3 пункт:

«3. Ваö лэччысь мездысьяслы абу нормальнöй условиеа (ваувса уджъяс) удж вöчöмысь содтöдъяс урчитöны та мында:

	Лэччан джудждалöн мында (метръясын)
	Ва улын быд 1 часысь содтöдлöн ыджда (мездысьлöн чина окладысь прöчентын)

	6-öдз
	10

	6-сянь 12-öдз

12-сянь 20-öдз

20-сянь 30-öдз

30-сянь 40-öдз

40-сянь 50-öдз

50-сянь 60-öдз, бöръясö пыртöмöн 
	15

17

20

24

27

30


3.1. Ваö лэччысь мездысьяслы вöйысьлы отсöг сетiгöн ва улын олöмысь кад вылö видзöдтöг арталöны содтöдсö 2 час мында. Кор ваö лэччысь мездысьяс корсьöны вöйöмаöс, кадсö арталöны ва улын вöлöм збыль кад мында да 2 час содтöны вöйöмаöс му вылö кыскигöн.

3.2.  Ваö лэччысь мездысьяслы тренировочнöй да квалификационнöй, сы лыдын декомпрессионнöй камераясын лэччылöмъясысь мынтöны тайö пунктса таблицаын урчитöм содтöд ыдждалысь джынсö. 

3.3. Ваö лэччысь мездысьяслы экспериментальнöй лэччöмъяс дырйи водолазнöй снаряжение, водолазнöй комплексъяслысь олöм видзан системаяс, компрессиялысь да рекомпрессиялысь режимъяс, лолалан смесьяс, лэччан методъяс видлалöм могысь, а сiдзжö водолазнöй техника  видлалöм могысь мынтöны тайö пунктса таблицаын урчитöм содтöд ыдждалысь кык пöвстöн.»;

б) 4 пунктса таблицаö содтыны татшöм 3 позиция:

«

	3. 
	1 да 2 класса мездысьяслы, кодъяс лэччылöны ваö 1500 часысь оз этшаджык, быд тöлысся содтöд
	10


»;

в) 3 – 7 пунктъяс лыддьыны 4 – 8 пункъяслы лöсялöмöн;

2) «Аварияысь мездан профессиональнöй служба» Коми Республикалöн государственнöй учреждениеса уджалысьяслы уджысь мынтысян планöвöй фонд котыртан пöрадокын, мый вынсьöдöма шуöмöн (7 №-а содтöд):

а) 2 пунктын «2» лыдпас вежны «3,5» лыдпасöн;

б) 3 пунктса 1 подпунктын «квалификация классысь» кывъяс бöрын содтыны «, ва улын вöлöм кадысь» кывъяс.

2. Тайö шуöмыс вынсялö сiйöс официальнöя йöзöдан лунсянь 10 лун бöрын да инмö 2009 вося январ 1 лунсянь артмöм правоотношениеяслы.

Коми Республикаса Юралысь                                                       В. Торлопов

Сыктывкар

2009 вося ноябр 11 лун

